[image: image1.wmf]Evangelista

Salón SINSAL. Museo MARCO de Vigo. 1 de febreiro.

http://www.carlabozulich.com/

 | 

 | 

http://www.myspace.com/evangelistasounds

A banda Evangelista xurdiu das digresións sonoras da californiana Carla Bozulich xunta

a un núcleo cotián de músicos, entre eles Tara Barnes, Dominic Cramp e Ches Smith.

Figura absolutamente iconográfica da cultura marxinal nortamericana ao longo das dúas

últimas décadas, de extenso currículo non só na música experimental senón tamén nas

artes performativas e na literatura máis 

outsider

, Bozulich estrea o Festival SINSAL 7 o

1 de febreiro, no MARCO de Vigo, pondo ao vivo o álbum de catarse 

Hello Voyager

,

editado en 2008 polo selo canadiano Constellation (Godspeed You! Black Emperor,

The Silver Mt. Zion, ...). Momento maior dunha discografía complexa, 

Hello Voyager 

é

un disco de estrañas dicotomías, unha crúa odisea emocional por territorios country de

abafantes e destemidos espazos.

Non hai atrancos na música de Carla Bozulich. O seu xeito de estrompar a canción

americana nun espanto de voz e guitarra agavea até a máis alta das ruínas, algures onde

se cruzan Patti Smith e Jarboe, como se alí se acreditase que a música, ou é perigosa, ou

non é nada.

A brutalidade en carne viva e as excéntricas visións sonoras de Bozulich recoñécense

tamén en Evangelista, a banda nacida tras o éxito do seu anterior disco en solitario,

chamado... 

Evangelista

. Estraño? Non para a ex-The Geraldine Fibbers, a quen se lle

adoita atribuír as maneiras doutras cantantes tan desemellantes coma Diamanda Galás,

Kristeen Young, Lydia Lunch ou Kim Gordon. No fondo estamos diante dunha rocker

transida polo soul, pola relixiosidade gospel, por un experimentalismo chamánico, ou

pola urxencia do punk. Formados por un elenco de luxo no que pontifica o percusionista

Ches Smith, celebridade do free-jazz máis underground, os Evangelista no Festival

SINSAL 7 serán unha oportunidade única para testemuñarmos como resultan ao vivo as

pérolas de 

Hello Voyager

. Gravado nos afamados estudios “Hotel2Tango” de Montreal,

contou coa participación dalgúns dos músicos de Silver Mt Zion e saíu o mercado a

través do prestixioso selo Constellation.

Carla Bozulich – Voz e guitarra

Dominic Cramp – Teclado e samplers

Francesco Guerri – Violoncelo

Ches Smith – Bateria

Tara Barnes – Baixo

Ches Smith

Salón SINSAL. Museo MARCO de Vigo – 1 de febreiro

http://www.chessmith.com/

 | 

http://www.myspace.com/chessmith

Batería e compositor do proxecto en solitario Congs For Brums, Smith vive en

Brooklyn, barrio neoiorquino que ten dado ao mundo algunha das bandas máis

importantes da actualidade: Vampire Weekend, Gang Gang Dance, Dirty Projectors,

High Places, MGMT ou TV on the radio, por citarmos algunhas. A listaxe de grupos ás


Sir Richard Bishop

Salón SINSAL. Museo MARCO de Vigo. 1 de febreiro.

http://www.sirrichardbishop.net/ 

O guitarrista Richard Kighted foi fundador e membro durante vinte anos dos seminais Sun City Girls, a quen se lles atribúe a paternidade do recente “freak folk”. Porén, non se alcumaría Sir Richard Bishop deica o seu primeiro álbum en solitario, Salvador Kali (1998), que xa daba conta dunha feroz expresivade feroz coas seis cordas e da vontade de esmiuzar a tradición do instrumento dende unha posición sabiamente experimental. Polytheistic Fragments (2007) é a súa máis recente declaración caleidoscópica, a virtuosa demostración de até onde pode chegar alguén con apenas unha guitarra entre as mans. Das once cancións que integran o disco, gran parte delas serían improvisadas no propio estudio de gravación, coma unha caste de feitizo. A afección do músico polo ocultismo e polas viaxes a territorios orientais nótaselle ben no que toca e en como o toca.

Django Reinhardt, Chet Atkins, John Fagey, músicas tuaregs ou hindús, ragas, mesmo flamenco, todo colle e avinza no talento multidimensional de Richard Bishop, capaz de trazar con tres notas una liña que conecta as melodías e harmonías dos catro puntos cardinais do hemisferio. A biodiversidade sonora de Polytheistic Fragments sería ao respecto a mellor proba: o folk melancólico de “Quescent Return”, o blues eléctrico e etéreo de “Hectate´s dream”, a viaxe mística de “Saraswati”, o surf excéntrico de “Canned Goods & Firearms”, etc. Os fragmentos de Bishop son coma cores na paleta dun bo pintor. E a exquisita mestura de elementos acreditaríao para partillar escenario con outros grandes da música contemporánea, coma Bonnie “Prince” Billy ou Devendra Banhart.

A banda Evangelista xurdiu das digresións sonoras da californiana Carla Bozulich xunta a un núcleo cotián de músicos, entre eles Tara Barnes, Dominic Cramp e Ches Smith. Figura absolutamente iconográfica da cultura marxinal nortamericana ao longo das dúas últimas décadas, de extenso currículo non só na música experimental senón tamén nas artes performativas e na literatura máis outsider, Bozulich estrea o Festival SINSAL 7 o 1 de febreiro, no MARCO de Vigo, pondo ao vivo o álbum de catarse Hello Voyager, editado en 2008 polo selo canadiano Constellation (Godspeed You! Black Emperor, The Silver Mt. Zion, ...). Momento maior dunha discografía complexa, Hello Voyager é un disco de estrañas dicotomías, unha crúa odisea emocional por territorios country de abafantes e destemidos espazos. 


Non hai atrancos na música de Carla Bozulich. O seu xeito de estrompar a canción americana nun espanto de voz e guitarra agavea até a máis alta das ruínas, algures onde se cruzan Patti Smith e Jarboe, como se alí se acreditase que a música, ou é perigosa, ou non é nada.


A brutalidade en carne viva e as excéntricas visións sonoras de Bozulich recoñécense tamén en Evangelista, a banda nacida tras o éxito do seu anterior disco en solitario, chamado... Evangelista. Estraño? Non para a ex-The Geraldine Fibbers, a quen se lle adoita atribuír as maneiras doutras cantantes tan desemellantes coma Diamanda Galás, Kristeen Young, Lydia Lunch ou Kim Gordon. No fondo estamos diante dunha rocker transida polo soul, pola relixiosidade gospel, por un experimentalismo chamánico, ou pola urxencia do punk. Formados por un elenco de luxo no que pontifica o percusionista Ches Smith, celebridade do free-jazz máis underground, os Evangelista no Festival SINSAL 7 serán unha oportunidade única para testemuñarmos como resultan ao vivo as pérolas de Hello Voyager. Gravado nos afamados estudios “Hotel2Tango” de Montreal, contou coa participación dalgúns dos músicos de Silver Mt Zion e saíu o mercado a través do prestixioso selo Constellation. 


Carla Bozulich – Voz e guitarra 


Dominic Cramp – Teclado e samplers 


Francesco Guerri – Violoncelo 


Ches Smith – Bateria 


Tara Barnes – Baixo 

Batería e compositor do proxecto en solitario Congs For Brums, Smith vive en Brooklyn, barrio neoiorquino que ten dado ao mundo algunha das bandas máis importantes da actualidade: Vampire Weekend, Gang Gang Dance, Dirty Projectors, High Places, MGMT ou TV on the radio, por citarmos algunhas. A listaxe de grupos ás que pertence Ches Smith tamén lle quitaría o hipo a calquera amante da música: Secret Chiefs 3, Evangelista, Xiu Xiu, os Ceramic Dog de Marc Ribot, Good For Cows, Mary Hakvorson Trio, These Arches ou Trevor Dunn´s Trio Convulsant. No Salón SINSAL que se celebra no MARCO de Vigo o 1 de febreiro, antes que con Evangelista, Ched Smith intervirá cunha extraordinaria performance de vibráfono e batería, de sonoridade única e dunha técnica e mestría abraiantes. Non por acaso adoitan dicir as crónicas que Congs For Brums ao vivo son insupérabeis.


 



